
"Jakin"-en frutuak euskal literaturan 

"Jakin" izeneko aldizkariaren frutuak inoiz espero 
genituen baino hobeak eta uguriagoak ditugu. Hau bu-
ruratzen zait azken zenbakia irakurtean (34-garrena). 

Artikulu batean ezta posible merezi duen haina sa-
kon eta luze jardutzerik zenbaki horrek soilki eskein-
tzen digunari buruz, baina euskaldun irakurlerik atze-
ratunak ere jakin beharrezko gauzuk dakarzkianez, ba-
lioaren anitz galduko badu ere, Z. A. bezalako zabal-
kunde handiago duen baten aipatzea merezi du. Lehe-
nago Jakin-en kontra gauzak entzun dituenak harritu-
ko dira noski. Izan ere, negargarriak esan dira gure hiz-
kuntza museoko fosil bat bezala ikusi nahi dutenen al-
detik. Txarrena da. inoiz, maixu eran agertzen zaizki-
gula. Baina, gure hizkuntzak, mundu zibilizatuen hiz-
kuntza guziak bezala, egunean egungo kezka, prolema 
eta jakintzeri hedu beharra du bizitza orokor batean 
iraungo badu. Ongi daude irakurgai errexak, gai herri-
koiak, folklore-azalezkoak, baina ez dago dudarik ja-
kintza gaiak bere toki egokia, denak mimaturik laundua, 
dugula beharrezkoen. Egungo kultura izan behar du 
herrien gidari. egungo kultura herrikoi gai errexen 
iturburu. Hau da. herria bera kulturarekin jabetzera 
begira lan egitea, zeren herria jarri behar da kulturari 
begira, zeren kultura herriauri begira jartzea edozein 
herrirentzat lujo handiegia da, goren mailako jakitunak 
gorago begira jarri beharrean behera begira jartzearen 
harriskua duelako. Gainera, era batera edo bestera, 
egungo kulturari laket behar dugu. Bestela, hizkuntzak 
zenbait mekanismu izango ditu geldi, zortzen, erdoi-
tzen, zeharo erdoitua dagonean museoan sartzeko. Mu-
seoan gauza hilak gordetzen bai dira. 

Hau da Jakin aldizkariaren arnasa, honela taxutzen 
du kultur bidea. Euskal pentsamenduaz egiten duen in-
kestan hori nabaitzen du, Torrealdayk, Lafitte. Satrus-
tegi, Txillardegi. Mikel A. Intxausti, Lete, X. Gereño 
tab.-i egiten dioten galderetatik. Argi dago gure kultura 
mugimenduaren iraultza. 

Bide hoieri esker, lasai esan geneza: gaur, euskal 
kulturari buruz lan hobeak idazten dira euskeraz, er-
deraz baino. Fenomenu hau Axular eta Etxeberri Sara-
koarekin bakarrik gertatu da Euskal Herriaren histo-
rian. Zeren, gainerakoan, beste Etxeberri Ziburukoa. 
Detxepare, Kardaberaz, eta gutxi batzuek kendu ez-
kero, erderaz egin dute euskal kulturari buruzko lan on 
guztia. Fedea obrekin ez badator, fedearen heriotza 
dator. Hau ondo ikusi zan Vatikano-II-gn. biltzarre-
tan ere. 

Badirudi harrisku hortatik irtenak gerala, baina ez 
guztiz, eta horregaitik eskatzen du "Jakin"-en zuzen-
daritzak aldizkari honen sarreran: "Erderaz idatzitako 
liburu hauei atergabeko gerla egin behar diegu. ''Gaur-
ko kulturaz ornitzeko beharrezkoak izango ditu eus-
kerak, oraingoz, erderazko goimailako liburuak, bai-
na euskal kultuari buruz erderaz argitaratzen direnak 
izan bitez erdeldunen jakingarrirako eta ez euskaldu-
nendako. 

Zenbaki berean kultura eta ideologiari buruz ari 
zaigu Mikel A. Intxausti. Arestian esan ditugunetarik 
harat dijoa oraindik, gazte jakitun hau "Pertsunak. he-
rri bat izau nahi badugu. txikiatzen gaituen kultura an-
tzuari (kreatzerik-ezz) kultura sakon bat oposatzen 
diogu... Herri jabetzea norberaren jabegoatik pasatu-
ko da". dio: etu aurrerago: "Euskal Herririk ezin hiz-
kuntzaren-biologia zokaratzen badugu: Euskal langile 
Herririk ezin oinarrizko lanabesik gabe: Hunat hemen 
gureganatu behar dugun (erderari expropiatuaz) produ-
zio-tresna bat". 

Mikel Lasak eskeintzen diguna arinagoa da. zeren 
badirudi euskal literatura zerbait landu dutenen errua 
dela landu-eza. Poetena, besterik esango nuke. Poetak, 
maiz, politiku mugitzaile direla, gainerako literatura 
mailak mugitzen dituzten bezala. Ez ote da hala ger-
tatu gurean? Baietz! esango nuke. Arestismoa zirika-
tzen du, adoleszentismuz salatuaz, baina bere neurritik 
dijoa. Gainera besterik zion Lasa berak Egan-en, 1964-
An {161/163 horrialdeetan) Harri eta Herri lehen aldiz 
argitara zanean. Berekoitasuna, neurri batean, gizon 
ororena da eta holako gauzu personalkietan ez gaitezen 
sar. Gutxiago Aresti bera, denok dakigun bezala, gazte 

askoren suspertzaile eta laguntzaile izan danez. Besteei 
laguntzeko diranen berekoitasuna ezta aintzat hartze-
koa ere. Txarrago da eman dutena baino gehiago eman 
zezakeanen antzutasuna. Honek bai ez diola gure el-
kargoai aurrera biderik ematen. Zahar-gazteen arteko 
hauziak gutxi baziran, has gaitezen orain adin bere-
koen artean eta oinaz ta ganboarrak txiki utziko ditu-
gu. Aburuak beharrezkoak ez-ezik, nahi ta nahiezkoak 
ditugu, noski. Gure aurrerapenen beharrezkoak. Baina 
salakuntzak izan dezatela funts gehiagokoak. 

Ibon Sarasolak euskal literaturari numeruzko begi-
rapen bat jaurtzen dio. Oso interesantea ene iduriz. No-
ra goazen jakiteko ere non gauden jakitea premiazkoa 
bait da. Nere liburua hartzen du oinharri, Escritores 
euskéricos. nere lotsarirako erderaz irten zana. Pekatu 
guztia ezta nerea. Bi urtean ibili nintzan euskeraz nork 
argitara. eta lortu nuen guztia: ZERUKO ARGIA-k eta 
Egan-en bakarrik nahi zuten atera. bainan zatika. Eta 
nere iduriz, lanak, esdadistikoa zanez, esku batean be-
har zuen. liburu batean. Gaizki egin banuen edo ondo 
egin banuen, ezin bestean eta esdatistiku hutsa zalako 
amor eman nuen erderaz argitaratzera, eta lehen bait 
lehen eskuartean behar genuelako. Sorkunde lan bat 
izan balitz. kreazio lana esan nahi dut, ez nuen horre-
lakorik eginen. Orduan, nahiagoko nuen, euskerazko 
beste lan askoren zorian, nere paper argitaragabean 
zokoan sartu. 

Lan honi, Sarasolak arkitu dio probetxuzkoetariko 
gai bat, Bere lanaren azken datoetan bada huts bat, 
edo nik hustzat ikusten dudanu: 40 urtetik gorakoak 
eta beherakoak numeruz ematen dituanean, hilak ere 
tartean sartzen ditu, eta nik, horrelako datu bat, bizi 
direnekin bakarrik eginen nuen. Zeren, nere liburuan, 
1940-tik honerak hil ziren euskal idazleak sartzen bai 
ditut. Eta hilak 97 dira; beretarik bat bakarra 40 urte-
tik beherakoa izan zitekeana. Bestalde, asko dira idaz-
teari aspaldi utziak, erretiratuak, eta hauen artean ge-
hienak zaharrak dira. Beraz, gutxi-gora-beherako neurri 
bat eman beharko banu: gaur. numeruz berdintsu dira 
40 urtetik gorakoak eta hortik beherakoak. 

Era berean, arrazoi horregatik, 40-tik beherakoak eta 
mugazanditik gorakoak beti H-kin idatzi dutenez (mu-
gazenmedikoak ez guziak baina bai gehientsuenak) eus-
keraren batasunerako erabagiak Euskaltzaindiak Aran-
tzazun hartu baino lehenagotik. Gaur, duda gabe esan 
geneza erdiak baino gehiago direla H-kin idazten dute-
nak. Eta, Arantzuzuko lanak argia ikusten dutenean, 
oso idazle gutxi izango dira H onhartuko ez dutenak. 
Indar hau ikusirik, batez ere etorkizunera begira, egos-
gogor daudenak ez ote dute amor emanen batasuna az-
kartzeko? Zeren ortografian bat egiten dugun egunean 
aditzeko batasunarena erabagitzen hasi beharko gera. 
eta hemen gipuzkoarren egosgogortasunak pundu ge-
hiago irabaziko ditu. Eta ez pentsa, nere aldetik H-ren 
alde burrukan egiteko gogorik dudanik, nere barne go-
goa ezta hain H-zale, baina errazoiaren indarrak eta in-
darraren indarrak bultzatzen nau horra, serioago la-
nean jarraitzeko batasun hertsi baten beharra ikusten 
dudalako. Bestela denbora galtzen ari gera. 

Alde hortatik beintzat Jakin-goak eztabaida bizan-
tinoak utzi dituzten. Praxisean ari dira eta hori da jo-
kabiderik jatorrena. Jakin-ek, bere kultur lana batasu-
naren bide hertsietatik darama. Gauzatxo bat eskatuko 
nioke, mezedez, H-a hobeto erabiltea. zeren oraindik 
hutsunak nabaritzen ditugu, behar diran zenbait toki-
tan ez agertzean. Hori bai, behar ez dan tokian ez era-
biltea lortu duela esango nuke, eta bestearen zuzenketa 
ere lortuko duten konfiantza dut. 

Euskal kultura nora eta nola zuzendu behar dugu-
nari buruzko saiakera ederra eskeintzen digu Jokin 
Apalategik. Bete behar normatiboak eskeintzen dizki-
gu. Pundu batzuetan ados ez bagatoz ere, lan sakona 
dugu, serioki landua, zenbaki honetako landuena noski. 
Gure herriaren biharko nortasuna, berak markatzen diz-
kigun bide hoietatik bakarrik lortu genezake. Eta gure 
kultura ekintza honetan, gure kultura desarrollatze ho-
netan, gure barneraino erderak jarri digun muga dugu 
etsairik handiena. Konklusio hortara heltzen gera Apa-
lategirena irakur ondorean. Eta izpilu baten aurrean jar-
tzen ditu euskeltzale izanik erdel-idazle direnak. Etsai-
aren arimak jabeturik dituela dirudi. 

R. Arregi, J. Azurmendi, C. Santamaria eta I. Sara-
solak betetzen dituzten nota laburruk, irakurgai atse-
gin eta jakingarriak dira. J. Azurmendiren poesiaren es-
perimentalismoa oso interesantea. Era hoiek gutxi lan-
duak ditugu gure poesiak I. Sarasola eta J. A. Arzez 
aparte. eta inun izatekotan poesian behar ditugunez bi-
de lasaiak (era berriak sortzen edo suiatzen esan nahi 
dut), batez ere aurrera begira esperimentatuaz. Horre-
gaitik, berak Azurmendik garrantzi gutxi ematen badio 
ere, bere lana ezahugarria da, interesantea, eta artea 
dan aldetik fonetikazko doinuz musikaren zer ikusidu-
na eta formuren aldetik plastikazko estetikekin berdin. 
Beraz gu ere zergatik ez hoiekin baliatu? 

X. Kintanak, biologia gaitzat, zezula erdibitzeari 
buruz ari da. Gamblogen lan baten jarraitzen dio herri-
ko batasuna edo euskal kibboutza: ekonokia eta kultu-
ra. Baina ezin eman artikulu batean gai guzien zehaz-
tasunik, Jakin-golan bakoitzak artikulu berezi bat me-
rezi du bere zera adieraziz. Kezka pittin bat duen eus-
kaldunak, berdin egiazko euskaltzalea, abiatu beza be-
re horriak barna eta zentzua lantzeko arkituko du au-
kerarik aski. 

Euskal literaturaren azken eta goren mailako lan 
hauen bukaeran, ta ezta parudoja, Bernat Detxepare-
ren Olerkiak liburituren erreseina bai dakur, N. Alzo-
lak egina. Eta ezta paradoja hainbeste gauza berriren ar-
tean euskal libururik zaharrena (1545) aipatzen, zeren 
Detxepare bere mendearen lekuko jatorra degu, eta 
gaurko euskal idazle gazteak egungo mendearen leku-
ko izan nahiriko iraultzan azaltzen zaizkigulako. Jakin-
ek merezi du euskaldun zintzo guztien agurra, eta zer 
esanik ere ez harpidetza. Bere harpidedun eztan euskal-
tzalea ez bait du egiazko euskaltzalea. 

Iraungo ahal du bide hortatik anitz urtean Euskal 
Herriaren onerako. 


